REZOLUTE
PER VLERESIMIN E VEPRIMTARISE SE AUTORITETIT TE KONKURRENCES
PER VITIN 2017

Kuvendi i Shqipérisé,

- Duke vlerésuar rolin e Autoritetit t€ Konkurrencés né sigurimin e njé konkurrence té liré dhe
efektive né treg, né zbatim té ligjit nr. 9121, daté 28.7.2003, “Pér mbrojtjen e konkurrencés”, té
ndryshuar;

- Duke njohur bashképunimin e kétij Autoriteti me institucionet qendrore e ato rregullatore
pér aktet gé mund té prekin funksionimin e konkurrencés né tregje;

- Duke konsideruar se miréfunksionimi i tregjeve kérkon gjithépérfshirjen e aktoréve dhe
faktoréve t€ tregut, pér ti béré ata konkurrues dhe sa mé té hapur, me synim miréqenien e
konsumatorit;

Vleréson veprimtariné e Autoritetit t€ Konkurrencés gjaté vitit 2017 né drejtim té:

- Identifikimit, parandalimit dhe orientimit t€ problematikave né tregje té ndryshme sensitive
té ekonomisé, me synim nxitjen dhe mbrojtjen e konkurrencés sé liré dhe efektive né treg, qé i shérben
mbi gjithcka interesave té konsumatorit.

- Forcimin e métejshém té kapaciteteve administrative népérmjet ristrukturimit té institucionit
pér t'iu pérshtatur mé miré diversitetit té tregjeve dhe nevojave té veté zhvillimit ekonomik té vendit.

- Plotésimit dhe pérmirésimit té kuadrit ligjor dhe rregullativ, duke synuar pérafrimin me
standardet ndérkombétare, né pérmbushje té detyrimeve qé rrjedhin edhe nga procesi 1 integrimit né
BE.

- Realizimit té njé veprimtarie aktive né drejtim té mbrojtjes sé vendimeve té¢ Komisionit té
Konkurrencés né proceset gjyqésore.

- Realizimin e advokacisé sé konkurrencés népérmjet bashképunimit proaktiv me ané té
aktiviteteve té pérbashkéta me komunitetin e biznesit.

Kuvendi rekomandon qé Autoriteti i Konkurrencés, pér vitin 2018, t€ pérmirésojé punén né
kéto drejtime:

- Té forcojé bashképunimin me organet e administratés shtetérore dhe entet rregullatore, me
qéllim pérmbushjen e rekomandimeve, dhéné nga Autoriteti i Konkurrencés né funksion té zhvillimit
ckonomik té vendit dhe né t€ miré té té gjithé konsumatoréve shqiptaré.

- T¢é mbikéqyré tregun e telefonisé celulare pas transferimit té té drejtave t€ pérdorimit té
frekuencave t€ sipérmarrésit “Plus Commu-nication” sh.a. te sipérmarrésit “Vodafone Albania” sh.a.
dhe “Telekom Albania” sh.a. T€ realizojé vlerésimin e tregut pas pérqendrimit, mbéshtetur né analizén
e AKEP-it, pér t'u siguruar g€ sjellja e ndérmarrjeve qé operojné né tregun e telefonisé celulare nuk
sjell efekte antikonkurruese, si dhe té monitorojé ndikimin e transaksionit né tregun e shitjes me pakicé
dhe né konsumatorin fundor.

- T¢é monitorojé né vazhdimési sjelljen e ndérmarrjeve qé u jané dhéné nga shteti té€ drejta
ekskluzive dhe té veganta, pér té evidentuar dhe shmangur situata monopolistike, si edhe té monitorojé
zbatimin e rekomandimeve, dhéné organeve shtetérore nga Komisioni 1 Konkurrencés, sipas tregjeve
qé ato rregullojné.

- T¢é pérpiqet pér materializimin me objektivitet té gjithé vendimmarrjes dhe gjetjen e rrugéve
pér té béré t€ mundur ekzekutimin e vendimeve t€ marra né vite nga Komisioni i Konkurrencés.

- Té mbikéqyré né vazhdimési ato tregje ku ushtrojné veprimtari ndérmarrje me pjesé té
konsiderueshme dhe me fuqi tregu né rritje, pér té garantuar zhvillimin e konkurrencés sé liré dhe
efektive né treg.

- Té pérmirésojé nivelin e ekspertizés sé stafit pér t'iu pérshtatur dinamikés sé tregjeve né
zhvillim e gjithmoné e mé komplekse.



Kuvendi u kérkon organeve ekzekutive té té gjitha niveleve té bashképunojné me Autoritetin
e Konkurrencés:

- Duke zbatuar detyrimin pér té kérkuar paraprakisht vlerésimin ligjor té Autoritetit té
Konkurrencés pér ¢do projektakt normativ qé ka si objekt ose pasojé dhénien e té drejtave ekskluzive
ose kufizime sasiore apo cilésore té€ konkurrencés né tregje ose sektoré té ndryshém té ekonomisé.

- Pér konsultime té pérhershme né procesin e pérgatitjes dhe té miratimit té akteve ligjore dhe
nénligjore.

- Duke zbatuar rekomandimet e Komisionit té¢ Konkurrencés pér kontratat koncesionare né fuqi,
té cilat sjellin deformime té konkurrencés né treg.

Miratuar né datén 3.5.2018

KRYETARI
Gramoz Rugi



